
დასაბუთება: თბილისის სახელმწიფო უნივერსიტეტში მიღებულია ბაკლავრის ხარისხის ოთხწლიანი პროგრამა, როგორც სტუდენტის ბაზისური კვალიფიკაცია. თანამედროვე ბაკალავრის ხარისხები ისეა შედგენილი, რომ სტუდენტს მთელი რიგი დისციპლინების არჩევის საშუალებას აძლევს სწავლების 2-3 წელიწადს და შემდეგ, ბოლო ორი წლის მანძილზე, თანდათანობით ხდება სპეციალიზაცია  და ხარისხზე კონცენტრირება. ეს საწყისი მოქნილობა გამართლებულია აკადემიური თვალსაზრისით, განსაკუთრებით სოციალური მეცნიერებებისათვის, რადგანაც უნივერსიტეტში პირველად მისულ სტუდენტებს მხოლოდ ზედაპირული წარმოდგენა აქვთ იმის შესახებ, თუ რას სთავაზობენ მათ სოციალური მეცნიერების სხვადასხვა დისციპლინები, ცოდნის მიმართულებისა და მოცულობის ან ამ საგნების შესაბამისი კარიერისა და ხარისხის თვალსაზრისით. აქედან გამომდინარე, აუცილებელი და მნიშვნელოვანია, რომ სწავლების პირველ წელიწადს სტუდენტისთვის ხელმისაწვდომი იყოს ინფორმაცია და არჩევანის ფართო სპექტრი. სტუდენტებისთვის თავდაპირველად თავისუფლად, ფართო სპექტრიდან და შემდეგ, როდესაც ისინი შედარებით მეტად ინფორმირებულნი იქნებიან, ძირითადი საგნების არჩევის საშუალების მიცემა უფრო გააზრებულს ხდის მეორე ეტაპზე განხორციელებულ არჩევანს და მათ კონკრეტული ინტერესების მიხედვით მუშაობის საშუალება აძლევს; ეს კი აუმჯობესებს მოტივაციასა და დაინტერესებულობას. 

გარდა ამისა, ფართო არჩევანი და ხარისხის მოქნილი ფორმატი სტუდენტებს საშუალებას აძლევს, თავად ააგონ საკუთარი სწავლის პროგრამა მათთვის საინტერესო და მიმზიდველ საგნებზე კონცენტრირებით. ხშირად სტუდენტები შემოქმედებითად იყენებენ თავიანთ არჩევანს და სხვადასხვა დისციპლინებიდან მიღებული ცოდნის ინტეგრირებას ორიგინალურად და სოციალურად გამოსადეგად ახდენენ. შესაბამისად, ხარისხის პროგრამის ფორმატი, რომელშიც შეიძლება შედიოდეს ორი _ ძირითადი+დამხმარე+არჩევითი და ძირითადი+ძირითადი _ ვარიანტი, სტუდენტს სხვადასხვა საგნების ფართოდ და ღრმად შესწავლის საშუალებას აძლევს. პროგრამა, ასევე, უნივერსიტეტის კურსების განრიგის ფარგლებში, დისციპლინებისა და კურსების საკუთარი ვალიდური და საინტერესო კომბინაციების შექმნის საშუალებას აძლევს მათ. ამ გზით სტუდენტებს ცოდნის საკუთარი ბაზის შექმნა და შემდგომი კარიერის სტრუქტურირება შეუძლიათ.

გარდა ამისა, ხარისხის კარგად ინტეგრირებული პროგრამების მქონე უნივერსიტეტებში სტუდენტებს ერთზე მეტი ფაკულტეტის კურსების გავლის საშუალება უნდა ჰქონდეთ: მიუხედავად იმისა, რომ სტუდენტის, სულ მცირე, ძირითადი საგანი (ან, სულ მცირე, ერთ-ერთი ძირითადი საგანი, თუ სტუდენტი სწავლობს ორმაგი ძირითადის სქემით) მის ბაზისურ ფაკულტეტზეა, მას თავისი ხარისხისთვის აუცილებელი ელემენტების სხვა ფაკულტეტზე სწავლის უფლება აქვს. მაგალითად, თუ პოლიტიკური მეცნიერება ეკუთვნის სოციალური მეცნიერებების ფაკულტეტს, ხოლო ისტორია _ ჰუმანიტარულ ფაკულტეტს, სოციალური მეცნიერებების ფაკულტეტის სტუდენტს უნდა შეეძლოს ისტორიის შესაბამისი კურსების ჩართვა პოლიტიკური მეცნიერებების ხარისხის პროგრამაში. ანალოგიურად, თუ სტუდენტს, რომელიც სწავლობს ფსიქოლოგიას, ბიოლოგიის კურსის ჩართვა მოესურვება თავის ხარისხის პროგრამაში, ესეც შესაძლებელი უნდა იყოს, თუ მას ასე სურს და თუ ცხრილი იძლევა ამის საშუალებას. ასევე, ჰუმანიტარული, ბიზნესისა და ფუნდამენტური მეცნიერებების ფაკულტეტების სტუდენტებს უნდა შეეძლოთ სოციალური მეცნიერების დისციპლინებში კურსების გავლა. ზოგ უნივერსიტეტში ზოგიერთ კათედრას ან მოცემული კათედრის ზოგიერთ კურსს შეიძლება ერთზე მეტი ხარისხისთვის შეეძლოს კრედიტის მიღება. მაგალითად, ისტორიის და ფილოსოფიის გარკვეული კურსები შეიძლება შედიოდეს სოციალური მეცნიერებების მიღებულ (დამტკიცებულ) ჩამონათვალში, სოციალური მეცნიერებების ბაკალავრიატის პროგრამაში. ასევე, ფუნდამენტური მეცნიერებების ფაკულტეტი შეიძლება საკუთარი ბაკალავრის ხარისხისთვის მისაღებად მიიჩნევდეს ზოგადი და ექსპერიმენტული ფსიქოლოგიის კურსებს.

სოციალურ მეცნიერებათა ბაკალავრიატის მოდელი, რომელიც ქვემოთ არის მოცემული ცხრილის სახით, იძლევა ხარისხის მოქნილ პროგრამას, სადაც შესაძლებელია რამდენიმე კათედრისა და ფაკულტეტის კურსების შესწავლა და რომელიც მოიცავს ორ სქემას:  ძირითადი+დამხმარე და ძირითადი+ძირითადი ანუ ორმაგი ძირითადი, რომელიც შეიძლება გამოყენებულ იქნას სოციალური მეცნიერებების საგნებზე დაყრდნობით სპეციფიკური პროფესიული ტრენინგისთვის.

სოციალური მეცნიერებების ბაკალავრის ხარისხის ფორმატი: ცნობილია რა, რომ ხარისხი მოიცავს ოთხწლიან სწავლებას, ხარისხის ფორმატი ისეა აგებული, რომ სწავლების პირველ წელს დისციპლინების ყველაზე ფართო არჩევანია წარმოდგენილი და შემდეგ წლებში თანდათანობით მატულობს სპეციალიზაციის ხარისხი (I კურსიდან IV კურსისკენ) (ცხრილი 1). როგორც 1 ცხრილშია მოცემული, ხარისხის პროგრამა სულ მოიცავს 24 კურსს. სტუდენტმა ყოველ წელიწადს უნდა გაიაროს 6 კურსი, საშუალოდ სამი კურსი თითო სემესტრში. სპეციალიზაციის ხარისხის მატება და უფრო ინტენსიური და სიღრმისეული სწავლება გამოიხატება სწავლის მოცემულ წელიწადში ძირითადი დისციპლინის კურსებისა და დამხმარე და არჩევითი კურსების რაოდენობათა თანაფარდობით. კრედიტების ტერმინებით, აღსანიშნავია ისიც, რომ ხარისხის მინიმუმი შედგება სულ 240 კრედიტისგან, საიდანაც ძირითადი საგნები უნდა შეადგენდეს მინიმუმ 110 კრედიტს და დამხმარე _ მინიმუმ 70 კრედიტს. მინიმუმ 60 კრედიტი რჩება არჩევით კურსებს. სწავლების სტუდენტებმა ყოველ წელიწადს ერთ სემესტრში საშუალოდ უნდა დააგროვონ მინიმუმ 30 კრედიტი. სემესტრში ჩვეულებრივი მაქსიმუმი შეიძლება იყოს 45 კრედიტი სწავლის მეოთხე წელს და ისიც მხოლოდ იმ შემთხვევაში, თუ სტუდენტი ერთი სემესტრის განმავლობაში ესწრება სამ 15-კრედიტიან კურსს.

	100 (სწავლის პირველი წელი)

	ძირითადი
10 კრედიტი
	ძირითადი
10 კრედიტი
	დამხმარე
10 კრედიტი
	დამხმარე
10 კრედიტი
	არჩევითი
10 კრედიტი
	არჩევითი
10 კრედიტი

	200 (სწავლის მეორე წელი)

	ძირითადი
10 კრედიტი
	ძირითადი
10 კრედიტი
	ძირითადი
10 კრედიტი
	დამხმარე
10 კრედიტი
	დამხმარე
10 კრედიტი
	არჩევითი
10 კრედიტი

	300 (სწავლის მესამე წელი)

	ძირითადი
10 კრედიტი
	ძირითადი
10 კრედიტი
	ძირითადი
10 კრედიტი
	დამხმარე
10 კრედიტი
	დამხმარე
10 კრედიტი
	არჩევითი
10 კრედიტი

	400 (სწავლის მეოთხე წელი)

	ძირითადი
10 კრედიტი
	ძირითადი
10 კრედიტი
	ძირითადი
10 კრედიტი
	დამხმარე
10-15 კრედიტი
	არჩევითი
10-15 კრედიტი
	არჩევითი
10-15 კრედიტი


ცხრილი 1. ბაკალავრის ხარისხის ფორმატი სქემისთვის ძირითადი+დამხმარე+არჩევითი.

ძირითადი+ძირითადი+არჩევითი კურსების პროგრამა: საერთაშორისო პრაქტიკაში მიღებულია, რომ ბაკალავრიატის პროგრამა ისეა სტურქტურირებული, რომ მოთხოვნათა მინიმუმში შედის ძირითადი კურსი ერთ საგანში, რომელიც ოთხვე წელიწადს არის წარმოდგენილი (მზარდი ფოკუსით მოცემულ დისციპლინაზე) და დამხმარე კურსი, რომელიც წარმოადგენს სხვა, ხშირად არჩევითი დისციპლინის ძირითად პროგრამას. პროგრამის დანარჩენ ნაწილს შეადგენს არჩევითი კურსები, რომელიც შეიძლება აღებულ იქნას ძირითადი საგნიდან, დამხმარე საგნიდან ან სხვა ხელმისაწვდომი და აკადემიურად რელევანტური დისციპლინებიდან და რომელსაც ირჩევს სტუდენტი. ჩვეულებრივ, სტუდენტები ირჩევენ აუცილებელ მინიმუმზე მეტ კურსებს ძირითად საგანში და ხშირად ასევე იქცევიან დამხმარე საგანთან მიმართებაშიც. თუმცა, ხარისხის პროგრამის რეგლამენტირებულობის გამო ისინი ამით ვერ ავსებენ მთელ პროგრამას. ამიტომ ინტერესების, თავიანთი აკადემიური განვითარების რელავანტურობის და სამომავლო კარიერის მიხედვით ირჩევენ არჩევით საგნებს. 

1 ცხრილში მოცემული მოდელის მიხედვით, სტუდენტს, რომელიც ამთავრებს სოციალური მეცნიერებების ბაკალავრიატს, გავლილი უნდა ჰქონდეს მინიმუმ 11 კურსი ძირითად საგანში (2x100, 3x200, 3x300 და 3x400), რაც უდრის ხარისხის პროგრამის 46%-ს და 110 კრედიტს. ასევე, გავლილი უნდა ჰქონდეს მინიმუმ 7 კურსი დამხმარე საგანში (2x100, 2x200, 2x300 და 1x400), რაც უდრის ხარისხის პროგრამის 29%-ს და 70 კრედიტს. გარდა ამისა, უნდა გავლილი ჰქონდეს 6 არჩევითი კურსი (2x100, 1x200, 1x300 და 2x400), რაც შეადგენს მინიმუმ 60 კრედიტს. უნდა გავითვალისწინოთ ალბათობა იმისა, რომ სტუდენტები გაივლიან მინიმუმზე მეტ კურსებს და აიღებენ მინიმუმზე მეტ კრედიტებს ძირითად დისციპლინაში და ხშირად დამხმარე დისციპლინაშიც.

როგორც ცხრილშია მოცემული, სწავლების მეოთხე წელს მოცემული კურსების მინიმალური ღირებულება 10 კრედიტია, მაგრამ ამ წელს კურსების შეფასება აწეულია 15 კრედიტამდე. ეს დამატებითი დატვირთვის აუცილებლობის გათვალისწინების საშუალებას იძლევა, რასაც შეიძლება ადგილი ჰქონდეს სწავლების მეოთხე წელიწადს. აქ შეიძლება შედიოდეს კვლევითი პროექტები, დამატებითი წერითი ნაშრომები, როგორიცაა ესეები ან გამოქვეყნებული კვლევებისა და წიგნების მიმოხილვა, დამატებითი პრაქტიკული დავალებები, Work-Shop-ები და ლაბორატორიული სამუშაოები.

სწავლების პროგრამის თვალსაზრისით, სტუდენტის წინსვლის მოქნილობის/ფლექსიბურობის გასაზრდელად დასაშვები უნდა იყოს უფრო მაღალი დონის (სწავლების შემდგომი წლების) კურსების ჩართვა პროგრამაში, როდესაც უკვე შესრულებულია კურსების წინა წლებისთვის დაწესებული რაოდენობა. მაგალითად, თუ სტუდენტმა უკვე წარმატებით შეასრულა სწავლების პირველი და მეორე წლების აუცილებელი მინიმუმი, მას უკვე უნდა შეეძლოს სწავლების მესამე და მეოთხე წლებში გათვალისწინებული ზოგიერთი კურსის გავლა (იხ. ქვემოთ ხარისხის დებულებები
 7 და 8 პუნქტები). ეს სტუდენტს სასწავლო პროგრამის ტემპის შენარჩუნების საშუალებას აძლევს, თუ ის სხვა ფაკულტეტიდან გადმოვიდა სოციალური მეცნიერებების ფაკულტეტზე, ან თუ მან რაიმე მიზეზით შეიცვალა ძირითადი ან დამხმარე საგანი. არ უნდა იზღუდებოდეს სტუდენტისთვის ასეთი არჩევანი საშუალება, რადგანაც მას უნდა აკმაყოფილებდეს ის, რომ ხელეწიფება მის მიერ არჩეული კურსების წარმატებით დასრულება. კურსის არჩევის ფლექსიბურობის გაზრდის სხვა საშუალებების კურსების ორმაგი აკრედიტაცია
 და სწავლების მესამე და მეოთხე წელს “სპეციალური თემის”
 ჩართვა.

ორმაგი აკრედიტაცია ხშირად გამოიყენება ბაკალავრიატის პროგრამაში სტუდენტისთვის ასარჩევად წარდგენილი საგნების სპექტრის გასაფართოვებლად (ორივე სქემის დროს: ძირითადი+დამხმარე ან ორმაგი ძირითადი). სწავლების მესამე და მეოთხე წელს სტუდენტისთვის წარდგენილი არჩევანის სპექტრის გაფართოვება შეიძლება შეთანხმებით, რომ მოცემული საგანი უზრუნველყოფს კრედიტს სხვა საგანში მოცემული ექვივალენტური და რელევანტური კურსისათვის. ამის ფორმულირება საკმაოდ იოლია აკადემიური ტერმინებით. მაგალითად, სწავლების მეოთხე წლის კურსი პოლიტიკურ მეცნიერებაში, რომელიც მოიცავს 1933-1945 წლებში გერმანიაში რასიზმის აღმავლობისა და დაცემის საკითხებს, მოსალოდნელია, რომ ეხებოდეს გერმანიაში და, ალბათ, სხვა დაპყრობილ ქვეყნებში ნაცისტური რეჟიმის პოლიტიკური, ეკონომიკური და სოციალური გავლენის ანალიზს. ასეთი კურსი შეიძლება ეკვივალენტურ საკრედიტო კურსად მივიჩნიოთ სოციალურ და ეკონომიკურ გეოგრაფიაში, სოციოლოგიაში, სოციალურ ფსიქოლოგიაში, ისტორიასა და საერთაშორისო ურთიერთობებში, რადგანაც შინაარსისა და განხილულ საკითხთა დიდი ნაწილი საერთოა ამ დისციპლინებისთვის, ანალიზის მეთოდების განხსვავებულობის მიუხედავად.

ამავე არგუმენტით, სოციალური და ეკონომიკური გეოგრაფიის სწავლების მესამე წლის კურსი, რომელშიც განხილულია გვიანდელი ცარიზმის პერიოდიდან საბჭოთა კავშირის დაშლამდე რუსეთის გულაგის სისტემასთან დაკავშირებული სოციალური და ეკომონიკური ფაქტორები, რაციონალური აკადემიური მოსაზრებებით, კრედიტის მომტანი უნდა იყოს პოლიტიკურ მეცნიერებაში, სოციოლოგიაში, ისტორიასა და სოციალურ ფსიქოლოგიაში (რაც ნათელი ხდება “გულაგის” კითხვისას).

ცოდნის გადატანის შესაძლებლობისა და ინტერესთა გადაფარვის მრავალი ასეთი მაგალითი არსებობს, რაც, აკადემიური თვალსაზრისით, ამართლებს ერთი საგნის მიერ მონათესავე დისციპლინის ფარგლებში შეთავაზებული გარკვეული კურსების რელევანტურობისა და ვალიდურობის აღიარებას. ამ ურთიერთაღიარებას ეკონომიკური უპირატესობებიც აქვს, რადგანაც ის ამცირებს კურსების დუბლიკაციას (გამეორებას) და ნაკლებ პერსონალს და სასწავლო რესურსს საჭიროებს, როდესაც სხვა საგნებში შედის მოცემული საგნის აკადემიურ ინტერესში შემავალი კურსები. ცხადია, სტუდენტების ინტერესში შედის, რომ each subject agrees ahead of time on those courses from another subject that they are prepared to recognize as equivalent to their own
. დებულება, ასევე, შეიძლება სტედენტებს დეკანისგან სპეციალური ნებართვის აღების საშუალებას აძლევდეს, რომ გაიარონ ექვივალენტურად მიჩნეული სხვა კურსები. თუ გეგმა აკადემიურად მოწონებულ იქნება და მასში შესული დისციპლინები თანხვდება ერთმანეთს, ასეთი კურსები შეიძლება დაემატოს დამტკიცებული ექვივალენტური კურსების ჩამონათვალს.

სპციალური თემები. კიდევ ერთი გზა, რომლითაც შესაძლებელია კათედრებზე წარმოდგენილი ასარჩევი კურსების ფლექსიბურობის შენარჩუნება, არის კურსებისთვის “სპეციალური თემის” სახელწოდების მინიჭება (ორივე სქემაში: ძირითადი+არჩევითი და ორმაგი ძირითადი). ასეთი ორი ან სამი “სპეციალური თემა” შეიძლება ჩავრთოთ კათედრის კურსების ჩამონათვალში სწავლების მესამე და მეოთხე წელს და მაგისტრატურაში. სპეციალური თემისთვის არ არსებობს კურსის აღწერა, რადგანაც ის ახალი კურსის შექმნის შესაძლებლობას იძლევა, რომელსაც სპეციფიკური მიზანი აქვს და მოკლე კურსს წარმოადგენს.

ჩამონათვალში “სპეციალური თემის” ქონა კათედრას შესაძლებლობას აძლევს, რომ კურსის სასწავლებლად პროფესორები მათი სპეციალური ინტერესების მიხედვით მოიწვიოს. სპეციალური თემები სტუდენტებს საშულაბას აძლევს, კათედრის გამგისგან აიღონ ნებართვა და ისე დაგეგმონ თავიანთი პროგრამა, რომ შეისწავლონ მათთვის საინტერესო სპეციფიკური თემა, რომელიც არ შედის მათ ჩვეულებრივ განრიგში. ამ შემთხვევაში სტუდენტი გამოჩეული უნდა იყოს აკადემიური თვალსაზრისით. კათედრის გამგემ უნდა მოითხოვოს სტუდენტისგან, რომ მან შეასრულოს ასათვისებელი თემის პროექტის წარმოდგენილი გეგმა, სწავლისთვის განკუთვნილი დრო, ხელმისაწვდომი სასწავლო რესურსები (მაგალითად, წიგნები, ჟურნალები, ინტერნეტი), სწავლის საბოლოო ანგარიშის ფორმა და ხელი მოაწეროს შეთანხმებას კათედრის კომპეტენტურ თანამშრომელთან პროექტის სუპერვიზირებასა და მისი შეფასების თაობაზე. კათედრის თანამშრომელმა, ასევე, უნდა მიუთითოს პროექტით გათვალისწინებული შეხვედრების სიხშირე და ხანგრძლიობა.

ძირითადი+დამხმარე+არჩევითის მაგალითები. 1 ცხრილის გამოყენებით, განვიხილოთ სტუდენტის მიერ შედგენილი პროგრამა, რომლის ძირითადი საგანი სოციოლოგიაა. 

სწავლების პირველ წელს იგი ესწრება სოციოლოგიის ორ კურსს
 (100) (20 კრედიტი), ორ კურსს (100) _ პოლიტიკურ მეცნიერებებში (20 კრედიტი) და ორ კურსს (100) _ სოციალურ და ეკონომიკურ გეოგრაფიაში (20 კრედიტი). მთლიანობაში გამოდის 60 კრედიტი. 

სწავლების მეორე წელს მან გადაწყვიტა სოციოლოგიის, როგორც ძირითადი საგნის, შესწავლის გაგრძელება. ამიტომ ის ესწრება სამ კურსს (200) (30 კრედიტი). ვინაიდან მან აღმოაჩინა, რომ სოციალური და ეკონომიკური გეოგრაფია საინტერესოა და შეესატყვისება მის მიერ შესწავლილ სოციოლოგიას, ის, ასევე, ესწრება ორ კურსს (200) (20 კრედიტი) ამ საგანში და ერთ კურსს (200) (10 კრედიტი) _ პოლიტიკურ მეცნიერებაში.

სწავლების მესამე წელს ის ესწრება ოთხ კურსს (300) სოციოლოგიაში (40 კრედიტი) და ორ კურსს სოციალურ და ეკონომიკურ გეოგრაფიაში (300) (20 კრედიტი).

სწავლების მეოთხე, ბოლო წელს ის ესწრება ოთხ კურსს (400) სოციოლოგიაში (2x15 კრედიტი, 2x10 კრედიტი) და ორ კურსს (400) სოციალურ და ეკონომიკურ გეოგრაფიაში (1x15 კრედიტი, 1x10 კრედიტი).

ამგვარად, მან არა მხოლოდ გადააჭარბა ხარისხის აუცილებელ მინიმუმს, არამედ შეავსო თავისი სასწავლო პროგრამა მინიმუმზე მეტი კურსებით სოციოლოგიაში. მას დამხმარე საგნად არჩეული აქვს სოციალური და ეკონომიკური გეოგრაფია და, ასევე, პროგრამაში გარკვეულწილად წარმოდგენილია პოლიტიკური მეცნიერება. მთლიანობაში მან დააგროვა 140 კრედიტი სოციოლოგიაში, 85 კრედიტი _ სოციალურ და ეკონომიკურ გეორაფიაში და 30 კრედიტი _ პოლიტიკურ მეცნიერებაში; ჯამში _ 255 კრედიტი.

იმავე 1 ცხრილის გამოყენებით განვიხილოთ ალტერნატიული სასწავლო პროგრამა. სტუდენტმა გადაწყვიტა, რომ ფსიქოლოგია აერჩია ძირითად საგნად, მაგრამ მას საერთაშორისო ურთიერთობები და პოლიტიკური მეცნიერებაც აინტერესებს.

სწავლების პირველ წელს ის ესწრება ფსიქოლოგიას (2x100/20 კრედიტი), საერთაშორისო ურთიერთობებს (2x100/20 კრედიტი) და პოლიტიკურ მეცნიერებას (2x100/20 კრედიტი). ამ წლის დასასრულს მან გადაწყვიტა, რომ შეეცვალა ძირითადი საგანი.

ამიტომ სწავლების მეორე წელს ის ესწრება საერთაშორისო ურთიერთობებს (3x200/30 კრედიტი), პოლიტიკურ მეცნიერებას (2x200/20 კრედიტი) და სოციალურ ფსიქოლოგიას (1x200/10 კრედიტი).

სწავლების მესამე წელს ის ესწრება საერთაშორისო ურთიერთობებს (3x300/30 კრედიტი), პოლიტიკურ მეცნიერებას (2x300/20 კრედიტი) და სოციალურ ფსიქოლოგიას (1x300/10 კრედიტი). 

სწავლების მეოთხე წელს მან დაასრულა ძირითადი საგანი საერთაშორისო ურთიერთობებში (3x400/30 კრედიტი) ერთი 10 კრედიტიანი და ერთი 15 კრედიტიანი ნაშრომით (2x400/25 კრედიტი) და გაიარა 15 კრედიტიანი კურსი სოციალურ ფსიქოლოგიაში (1x400/15 კრედიტი). ვინაიდან მან ხარისხი, ძირითადად, საერთაშორისო ურთიერთობებსა (120 კრედიტი) და პოლიტიკურ მეცნიერებაში (85 კრედიტი) უნდა მიიღოს, მას სოციალური ფსიქოლოგიაც გავლილი აქვს (55 კრედიტი). ჯამში მან დააგროვა 260 კრედიტი.

ძირითადი+დამხმარე სქემის დებულებები
:

1. სოციალური მეცნიერების ბაკალავრის ხარისხის კანდიდატები უნდა ჩაერთონ და გაიარონ სოციალური მეცნიერებების ფაკულტეტზე დამტკიცებული სასწავლო პროგრამა, სულ მცირე, ოთხ წელიწადში. ჩვეულებრივი სასწავლო პროგრამა მოიცავს 24 კურსს (6x100; 6x200; 6x300; 4x400) და საჭიროა მინიმუმ 240 კრედიტის დაგროვება.

2. სოციალური მეცნიერების ფაკულტეტზე ძირითადი
 ძირითადი საგნებია:

· გენდერული კვლევები
· საერთაშორისო ურთიერთობები
· ჟურნალისტიკა
· პოლიტიკური მეცნიერება
· ფსიქოლოგია
· სოციალური და ეკონომიკური გეოგრაფია
· სოციოლოგია
3. ძირითადი საგნისთვის აუცილებელი მოთხოვნების შესასრულებლად ერთ-ერთ განსაზღვრულ სოციალური მეცნიერების საგანში სტუდენტებმა უნდა გაიარონ მინიმუმ 11 კურსი (2x100/20 კრედიტი; 3x200/30 კრედიტი; 3x300/30 კრედიტი; 3x400/30 კრედიტი) და მთლიანობაში დააგროვონ მინიმუმ 110 კრედიტი, საიდანაც, სულ მცირე, 90 კრედიტი მიღებული უნდა იყოს სწავლების მეორე და მესამე წელს, ხოლო, სულ მცირე, 30 კრედიტი _ სწავლების მეოთხე წელს. გარდა ამისა, სწავლების მეოთხე წელს აუცილებლად უნდა შესრულდეს კვლევითი პროექტი ძირითადი საგნის ერთ-ერთ კურსში.

4.  კანდიდატები, ასევე, უნდა აკმაყოფილებდნენ შესაბამისი ძირითადი საგნის ნებისმიერ სპეციფიკურ ან დამატებით მოთხოვნას, რომელიც მოცემულია კათედრის ხარისხის დებულებაში.

5. კანდიდატები, ასევე, უნდა ასრულებდნენ ძირითადი საგნის მოთხოვნებს და გაიარონ მინიმუმ 7 კურსი დამხმარე საგანში (2x100/20 კრედიტი; 2x200/20 კრედიტი; 2x300/20 კრედიტი; 1x400/10 კრედიტი). დამხმარე საგნისთვის კანდიდატებმა უნდა დააგროვონ მინიმუმ 70 კრედიტი; აქედან 50 სწავლების პირველი წლის შემდეგ და, სულ მცირე, 10 კრედიტი _ სწავლების მეოთხე წელს. დამხმარე დისციპლინა, ჩვეულებრივ, არჩეულ უნდა იქნას სოციალური მეცნიერებების ფაკულტეტის ძირითადი საგნების ჩამონათვალიდან. დეკანის სპეციალური ნებართვით სტუდენტებს სხვა ფაკულტეტზე შეუძლიათ დამხმარე საგნის სწავლა.

6. კანდიდატებს შეუძლიათ ექვსი არჩევითი კურსის აღება (2x100; 1x200; 1x300; 2x400) (60 კრედიტი) საგნებიდან, რომლებიც არ შედის ფაკულტეტის ძირითად საგანთა ნუსხაში. თუმცა, თუ კანდიდატს დეკანისგან აღებული აქვს სხვა ფაკულტეტზე დამხმარე საგნის სწავლის სპეციალური ნებართვა, დეკანმა შეიძლება მოითხოვოს, რომ ყველა არჩევითი კურსი შეირჩეს სოციალური მეცნიერებების ფაკულტეტის ძირითადი საგნების ჩამონათვალიდან.

7. კანდიდატებმა უნდა დააგროვონ, სულ მცირე, 40 კრედიტი სწავლების პირველ წელს იმისათვის, რომ სწავლების მეორე წლის კურსების გავლის საშუალება მიეცეთ.

8. კანდიდატებმა უნდა დააგროვონ, სულ მცირე, 90 კრედიტი სწავლების პირველ და მეორე წელს იმისათვის, რომ სწავლების მეორე წლის ზემოთ კურსების გავლის საშუალება მიეცეთ.

9. ფაკულტეტის დეკანი უფლებამოსოლია აკადემიური საბჭოსგან, რომ შეცვალოს ან უარყოს ხარისხის დებულების ნებისმიერ პუნქტი კონკრეტულ გამართლებულ შემთხვევაში.

ძირითადი+ძირითადი (ორმაგი ძირითადი)
 პროგრამა. ეს სქემა მეტი შესაძლებლობების მქონე სტუდენტებს სთავაზობს ერთზე მეტი დისციპლინის სიღრმისეულად შესწავლას, რითაც შესაძლებელი ხდება დისციპლინათა შორის პირობითი ხელოვნური საზღვრების გარღვევა და ორი დისციპლინის საფუძვლიანად შესწავლა. მრავალი უნივერსიტეტი იძლევა ორმაგი ძირითადის უფლებას, რათა სტუდენტებს ჰქონდეთ არჩევანის შესაძლებლობა და დაკმაყოფილდეს მათი მოთხოვნა სწავლის ფართო არჩევანისა და უფრო გამოსადეგი კვალიფიკაციის თაობაზე. ცხადია, რომ ორმაგი ძირითადის შესაძლებლობის შექმნას დისციპლინებსა და ფაკულტეტებს შორის თანამშრომლობა და ფლექსიბურობა/მოქნილობა სჭირდება. სწავლისთვის და პროგრესული განათლებისთვის ღია პედაგოგები იღებენ და უზრუნველყოფენ სწავლის ასეთი ვარიანტების არსებობას. ისინი აცნობიერებენ, რომ საგნების ერთმანეთისგან ხელოვნურად გამიჯვნა ხშირად ადმინისტაციული მოხერხებულობისთვის უფრო ხდება, ვიდრე აკადემიური მოსაზრებების გამო.  პედაგოგები, ასევე, აღიარებენ, რომ მიუხედავად იმისა, რომ ანალიზის მეთოდების განსხვავებულობის გამო ისინი სხვადასხვადვარად განიხილება, მონათესავე დისციპლინებს საერთო ინტერესთა სფეროები და საერთო საფუძველი აქვთ.

ქვემოთ მოცემულია იმ დისციპლინების მაგალითები, რომელთა თანამშრომლობაც საჭირო იქნება საინტერესო ორმაგი ძირითადის შექმნისთვის: საერთაშორისო ურთიერთობები და პოლიტიკური მეცნიერება, საერთაშორისო ურთიერთობები და სოციალური და ეკონომიკური გეოგრაფია, საერთაშორისო ურთიერთობები და ჟურნალისტიკა, საერთაშორისო ურთიერთობები და ისტორია, პოლიტიკური მეცნიერება და ჟურნალისტიკა, პოლიტიკური მეცნიერება და სოციალური და ეკონომიკური გეოგრაფია, პოლიტიკური მეცნიერება და სოციოლოგია, ფსიქოლოგია და სოციოლოგია, ფსიქოლოგია და სოციალური და ეკონომიკური გეოგრაფია, სოციოლოგია და საერთაშორისო ურთიერთობები. ეს ჩამონათვალი, ცხადია, არასრულია.

ამ შემთხვევაშიც, როგორც ზემოთ ითქვა ძირითადი+დამხმარე+არჩევითის ფორმასთან დაკავშირებით, სტუდენტებისთვის შეთავაზებული კურსების არჩევანის დიაპაზონი ორმაგი ძირითადის ფარგლებში შეიძლება გაფართოვდეს მონათესავე საგნის საშუალებით ან აკადემიური ფოკუსით დისციპლინათა შორის კურსების ორმაგი აკრედიტაციისა და სწავლების მესამე და მეოთხე წელს 2-3 ნაშრომისთვის “სპეციფიკური თემების” გამოყენებით.

ორმაგი ძირითადი სქემატურად 2 ცხრილშია მოცემული. როგორც 2 ცხრილიდან ჩანს, ორმაგი ძირითადი გამორიცხავს არჩევით საგნებს სწავლების პირველი წლის შემდეგ. ამგვარად ხდება იმ საგნის ძირითადად გადაქცევა, რომელსაც სხვა შემთხვევაში დამხმარეს სტატუსი ექნებოდა და, ფაქტობრივად, სწავლის მთელი პროცესის კონცენტრირება მხოლოდ ორ საგანზე ხდება. ორმაგი ძირითადის არჩევით სტუდენტები ისევ 24 კურსს გადიან და ხარისხის მისაღებად ისევ მინიმუმ 240 კრედიტი აქვთ დასაგროვებელი, თუმცა, თითოეულ ძირითად დისციპლინაში უნდა გაიარონ 11 კურსი და დააგროვონ მინიმუმ 220 კრედიტი თითოეულში.

	100 (სწავლის პირველი წელი)

	ძირითადი
1

10 კრედიტი
	ძირითადი
1

10 კრედიტი
	ძირითადი
2

10 კრედიტი
	ძირითადი
2

10 კრედიტი
	არჩევითი
10 კრედიტი
	არჩევითი
10 კრედიტი

	200 (სწავლის მეორე წელი)

	ძირითადი
1

10 კრედიტი
	ძირითადი
1

10 კრედიტი
	ძირითადი
1

10 კრედიტი
	ძირითადი
2

10 კრედიტი
	ძირითადი
2

10 კრედიტი
	ძირითადი
2

10 კრედიტი

	300 (სწავლის მესამე წელი)

	ძირითადი
1

10 კრედიტი
	ძირითადი
1

10 კრედიტი
	ძირითადი
1

10 კრედიტი
	ძირითადი
2

10 კრედიტი
	ძირითადი
2

10 კრედიტი
	ძირითადი
2

10 კრედიტი

	400 (სწავლის მეოთხე წელი)

	ძირითადი
1

10-15 კრედიტი
	ძირითადი
1

10-15 კრედიტი
	ძირითადი
1

10-15 კრედიტი
	ძირითადი
2

10-15 კრედიტი
	ძირითადი
2

10-15 კრედიტი
	ძირითადი
2

10-15 კრედიტი


ცხრილი 2. ბაკალავრის ხარისხის ფორმატი სქემისთვის ძირითადი+ძირითადი.

ორმაგი ძირითადი დასაქმების თვალსაზრისით არჩევანს აძლევს სტუდენტებს, ხელს უწყობს ცოდნის ინტერ-დისციპლინარულ გადატანას, მათ კი, ვისაც მაგისტრატურაში სურს სწავლის გაგრძელება, საშუალება ეძლევათ, აირჩიონ, რომელ დისციპლინაში სურთ დახელოვნება. ეს მიიღწევა სამაგისტრო ნაშრომების და ორი საგნის თემების დადგენილი პროპორციის
 ორმაგი აკრედიტაციით და სტუდენტის მიერ ორივე საგნის ცოდნისა და თეორიების გამოყენებით თემის დემონსტრაციით.

ორმაგი ძირითადის მაგალითები: სწავლების პირველ წელს სტუდენტი ესწრება ორ-ორ კურსს (100) ფსიქოლოგიაში, სოციოლოგიასა და საერთაშორისო ურთიერთობებში (ჯამში 60 კრედიტი).

სწავლების მეორე წლის დასაწყისში მან გადაწყვიტა, რომ სურს სოციალური ფსიქოლოგიისა და სოციოლოგიის შესწავლა ორმაგი ძირითადის სქემით. ამიტომ ესწრება სამ კურსს (200) ფსიქოლოგიაში (30 კრედიტი) და სამ კურსს (200) სოციოლოგიაში (30 კრედიტი).

სწავლის მესამე წელს ის ესწრება სამ-სამ კურსს (300) ფსიქოლოგიასა და სოციოლოგიაში და ჯამში იღებს 60 კრედიტს.

სწავლების მეოთხე, ბოლო წელს ის, ასევე, ესწრება სამ კურსს (400) ფსიქოლოგიაში (3x15 კრედიტი) და სამ კურსს სოციოლოგიაში (1x15, 2x10 კრედიტი). ძირითადი-ფსიქოლოგია მთლიანად შეადგენს 125 კრედიტს და ძირითადი-სოციოლოგია _ 115 კრედიტს. ჯამში მან დააგროვა 260 კრედიტი.

მეორე სტუდენტი სწავლების პირველ წელს ესწრება ორ კურსს (100) პოლიტიკურ მეცნიერებაში, ორ კურსს (100) _ სოციალურ და ეკონომიკურ გეოგრაფიაში, თითო-თითO კურსს (100) ისტორიასა და სოციოლოგიაში, რაც ჯამში შეადგენს 60 კრედიტს.

სწავლის მეორე წელს მან გადაწყვიტა ორმაგი ძირითადის გავლა პოლიტიკურ მეცნიერებასა და სოციალურ და ეკონომიკურ გეოგრაფიაში და დაესწრო საჭირო რაოდენობის კურსებს (200 და 300) თითოეულ დისციპლინაში (ჯამში 120 კრედიტი).

სწავლის ბოლო, მეოთხე წელს ის შეეცადა მოეპოვებინა დეკანის ნებართვა, რომ შეესწავლა 15 კრედიტიანი ინდუსტრიული ფსიქოლოგიის კურსი (400) თემაზე “ემიგრანტი მუშების ზეგავლენა ინდუსტრიულ ურთიერთობებზე”, რომელსაც მიენიჭა სოციალური და ეკომონიკური გეოგრაფიის ეკვივალენტური კრედიტი, რადგანაც იგი კონკრეტულად მიგრაციის სოციო-ეკონომიკურ ასპექტებს იკვლევდა. დეკანმა ნებართვა მისცა და ძირითად დისციპლინაში _ სოციალური და ეკონომიკური გეოგრაფია _ შევიდა ფსიქოლოგიის ერთი კურსი, რომელსაც კრედიტი მიენიჭა, როგორც სოციალური და ეკონომიკური გეოგრაფიის ფაკულტეტის კურსის ეკვიალენტს. სწავლების ბოლო, მეოთხე წელს მან დააგროვა 40 კრედიტი სოციალურ და ეკონომიკურ გეოგრაფიაში და 40 კრედიტი _ პოლიტიკურ მეცნიერებაში. ჯამში მას აქვს 120 კრედიტი თითოეულ ძირითად დისციპლინაში და დამატებით 10 კრედიტი ისტორიასა და 10 კრედიტი სოციოლოგიაში. საერთო ჯამში ხარისხისთვის მას აქვს 260 კრედიტი.

ორმაგი ძირითადის სქემის დებულებები:

1. სოციალური მეცნიერების ბაკალავრის ხარისხის კანდიდატებმა უნდა გაიარონ სოციალური მეცნიერებების ფაკულტეტზე ძირითადი საგნების ჩამონათვალში მოცემული საგნებიდან ორი საგანი. დეკანის სპეციალური ნებართვით სტუდენტებს შეუძლიათ, რომ ორიდან ერთ-ერთი ძირითადი საგანი სხვა (არა სოციალური მეცნიერებების ფაკულტეტზე) ფაკულტეტზე შეისწავლონ.     

2. ორმაგი ძირითადისთვის საჭიროა 24 კურსის გავლა, აქედან თითოეული ძირითადი საგნიდან პროგრამაში უნდა შედიოდეს 110 კრედიტის ღირებულების მქონე 11 საგანი (2x100/20 კრედიტი; 3x200/30 კრედიტი; 3x300/30 კრედიტი; 3x400/30 კრედიტი) თითოეულ ძირითადში, სულ მცირე, 90 კრედიტი მიღებული უნდა იყოს სწავლების პირველი წლის შემდეგ და, სულ მცირე, 30 კრედიტი _ სწავლების მეოთხე წელს. დამამთავრებელ წელს (400) თითოეული ძირითადი საგნის ერთ-ერთ კურსში აუცილებელია კვლევის პროექტი.

3. კანდიდატები, ასევე, უნდა აკმაყოფილებდნენ შესაბამისი ძირითადი საგნის ნებისმიერ სპეციფიკურ ან დამატებით მოთხოვნას, რომელიც მოცემულია კათედრის ხარისხის დებულებაში.

4. სტუდენტებმა უნდა დააგროვონ მინიმუმ 240 კრედიტი, საიდანც, სულ მცირე, 60 კრედიტი მოპოვებული უნდა იყოს სწავლების მეოთხე წელს თითოეულ ძირითად დისციპლინაში. სტუდენტებს, რომელთაც სურთ ორმაგი ძირითადის სქემით სწავლა, ჩვეულებრივ, მოეთხოვებათ ამ გადაწყვეტილების მიღება სწავლის მეორე წლის დასაწყისში და თითოეულ ძირითად საგანში ესწრებიან სამ-სამ კურსს (200). 

5. კანდიდატებმა უნდა დააგროვონ, სულ მცირე, 40 კრედიტი სწავლების პირველ წელს იმისათვის, რომ სწავლების მეორე წლის კურსების გავლის საშუალება მიეცეთ.

6. კანდიდატებმა უნდა დააგროვონ, სულ მცირე, 90 კრედიტი სწავლების პირველ და მეორე წელს იმისათვის, რომ სწავლების მეორე წლის ზემოთ კურსების გავლის საშუალება მიეცეთ.

7. ფაკულტეტის დეკანი უფლებამოსოლია აკადემიური საბჭოსგან, რომ შეცვალოს ან უარყოს ხარისხის დებულების ნებისმიერ პუნქტი კონკრეტულ გამართლებულ შემთხვევაში. ფაკულტეტის დეკანის მიერ მიღებული ნებისმიერი ვარიაციის ან დებულების უარყოფის შესახებ უნდა ეცნობოს სათანადო დეპარტამენტის ხელმძღვანელს და აკადემიურ საბჭოს.

ხარისხის დებულებები უნივერსიტეტიდან იმ სტუდენტების გარიცხვის წესებსაც უზრუნველყოფს, რომელთაც ვერ მიაღწიეს საკმარის პროგრესს სწავლაში. ეს საკითხი, როგორც წესი, აკადემიური საბჭოს მიერ შემუშავებული ხარისხის შესახებ ზოგადი დებულებების ნაწილს წარმოადგენს.

სპეციალური პროგრამის ხარისხები
. ხარისხის ფორმატი იმგვარად ადაპტირებადი უნდა იყოს, რომ  შესაძლებელი გახდეს სპეციალური პროგრამის ხარისხების შემუშავება. ეს ხარისხები, ჩვეულებისამებრ, მოწოდებულია სპეციფიკური პროფესიული ტრენინგების უზრუნველსაყოფად, რათა დაკმაყოფილდეს შრომის ბაზარის მოთხოვნები, აკადემიურ სწავლასთან ერთად პრაქტიკული მუშაობის გამოცდილებაც დაგროვდეს და საკმარისი პროფესიული პრაქტიკული გამოცდილებით აღჭურვილ სტუდენტებს დაუყოვნებლივ შეეძლოთ პრაქტიკაში მუშაობა. სოციალური მეცნიერებებისთვის ასეთ ხარისხებში უნდა შედიოდეს პოლიტიკის ანალიზი, ტურიზმი, საზოგადოებრივი განვითარება ან სოციალური სამუშაო. ასეთი პროფესიული ტრენინგების უზრუნველსაყოფად შესაბამისი კათედრები და ფაკულტეტები თანამშრომლობენ და სწავლის პროგრამის შემადგენელ კურსებს ქმნიან. მაგალითად, პოლიტიკის ანალიზი უნდა მოიცავდეს კურსებს საერთაშორისო ურთიერთობებიდან, პოლიტიკური მეცნიერებიდან და ეკონომიკიდან. ტურიზმი უნდა მოიცავდეს კურსებს სოციალური და ეკონომიკური გეოგრაფიიდან, სოციოლოგიიდან, საერთაშორისო ურთიერთობებიდან და ბიზნესის კვლევებიდან. საზოგადოებრივი განვითარება უნდა მოიცავდეს სოციალურ ფსიქოლოგიას, ორგანიზაციულ ფსიქოლოგიას, სოციოლოგიასა და სოციალურ და ეკონომიკურ გეოგრაფიას. სოციალური სამუშაო საჭიროებს სპეციფიკური სოციალური მუშაობის კურსს და ფსიქოლოგიისა და სოციოლოგიის კურსებს.

სპეციალური პროგრამის ხარისხი, ალბათ, ძირითადი+დამხმარე მოდელის მოდიფიკაცია უნდა იყოს, სადაც არჩევით კურსებს ძირითადი საგნიდან აღებული დამატებითი კურსები ჩაანაცვლებს, ზოგ შემთხვევაში კი არჩევითი კურსების კრედიტები დიდი დატვირთვის კურსებზე გადანაწილდება, როგორიცაა პროფესიული პრაქტიკა სამუშაო ადგილზე. მაგალითად, თუ ხარისხის ფორმატი სწავლების პირველ და მეორე წელს სოციალური მეცნიერებების ბაკალავრის ფორმატს ჰგავს, სწავლების მესამე და მეოთხე წელს ძირითად საგანში პრაქტიკულ კურსებს 30 კრედიტზე მეტი სჭირდება, რათა შესრულდეს საათების ის რაოდენობა, რომელიც საჭიროა პრაქტიკის მოცემული სფეროსათვის. სტუდენტებისთვის განხორციელებადი დატვირთვის მიცემის შემთხვევაში დამატებითი კრედიტები მიიღება სწავლის მესამე და მეოთხე წლის არჩევითი კურსებიდან (300 და 400). ამგვარად, სტუდენტებს აღარ ექნებათ არჩევითი კურსები ამ წელს. შესაბამისად, ძირითადი საგანი ისევ უნდა მოიცავდეს 11 კურსს, დამხმარე საგანი _ 7 კურსს (სოციალური მეცნიერებების ბაკალავრიატის მსგავსად), მაგრამ აქ მხოლოდ სამი არჩევითი კურსია (2x100, 1x200) და ხარისხისთვის ჯამში საჭიროა 21 კურსი. ხარისხის დებულებებში მოცემული უნდა იყოს მოთხოვნა, რომ სტუდენტებმა უნდა გაიარონ გარკვეული აუცილებელი კურსები ძირითად და დამხმარე საგნებში, რათა შეესატყვისებოდნენ თავიანთ პროფესიულ კვალიფიკაციას. ამიტომ ასეთი აუცილებელი კურსების გავლა აუცილებელია სპეციფიკური პროფესიული ტრენინგისთვის, თუმცა, კურსების არჩევის თავისუფლების სანაცვლოდ. 

დასკვნა: ხარისხის ეს მოდელი მოწოდებულია სტუდენტებისთვის მოქნილი ბაკალავრიატის ფორმატის უზრუნველსაყოფად, რათა სწავლის ძირითადმა პროგრამამ დაიტიოს, სულ მცირე, ორი საგანი ძირითად+დამხმარე+არჩევითი ან ორმაგი ძირითადის ფორმით. მიდგომა ითვალისწინებს, რომ სტუდენტებისთვის ღირებულია როგორც მიღებული ცოდნის, ისე _ დასაქმების ფარგლების გაფართოვება, რომელიც ხელმისაწვდომია მოცემული ხარისხისთვის. ეს ხარისხი კი, თავის მხრივ, მოიცავს ერთზე მეტ დისციპლინაში მნიშვნელოვანი ოდენობის ცოდნას. სტუდენტებს, ასევე, შეუძლიათ სხვადასხვა კათედრების თანამშრომლობით სარგებლობა იმ კურსებთან მიმართებაში, რომელთა საკითხები ფარავს ერთმანეთს. კათედრები თანხმდებიან სათანადო კურსების ორმაგი აკრედიტაციის თაობაზე. სტუდენტების არჩევანისთვის მეტი მოქნილობის მისანიჭებლად გამოიყენება “სპეციალური თემების” კურსები. ასე სტუდენტებს შეუძლიათ ხარისხის პროგრამის აგება, რომელშიც შევა ისეთი კურსები და საგნები, რომელიც მათ საინტერესოდ ან გამომწვევად ესახებათ. ეს ისეთი პროგრამის შექმნის შესაძლებლობასაც იძლევა, რომელიც სასარგებლო იქნება სტუდენტების სამომავლო კარიერისათვის. ეს თანდაყოლილი მოქნილობა და არჩევანის ფართო სპექტრი შეიძლება ძალზე სასარგებლო იყოს უნივერსიტეტისათვის, რადგანაც ყოველთვის არ არის შესაძლებელი შრომითი ბაზარის მიმართულების დადგენა ან პროგნოზირება და მისი საჭიროებების მიხედვით კურსების სასწრაფოდ შექმნა. ცნობილია რა, რომ ოთხი წელი სჭირდება ბაკალავრის გამოშვებას, შრომით ბაზარზე მიმდინარე ცვლილებები გამოუსადეგარს ხდის მოკლე ან სპეციფიკურ კურსებს იმ დროის მანძილზე, სანამ სტუდენტი დაამთავრებს სწავლას. თსუ სოციალური მეცნიერებების ფაკულტეტს ბაკალავრიატის ხარისხის ამ ფორმატის დანერგვა უმაღლესი განათლების საერთაშორისო განვითარების მიმართულებით წაიყვანს.

� regulations


� dual accreditation


� special topic


� verafriT ver gavige am winadadebis Sinaarsi.


� aq da SemdegSi: swavlebis TiToeul wels miTiTebuli kursis dasaxelebisas igulisxmeba, rom dasaxelebuli kursi Seesatyvseba swavlebis mocemuli wlis dones, rac aRniSnulia frCxilebSi. magaliTad: “swavlebis meore wels daeswro kurss (200) fsiqologiaSi”. aq (200) miuTiTebs swavlebis meore wlisTvis relevantur saswavlo kurss. (mTargmnelis ganmarteba).


� regulations


� specified


� Double Major


� vTargmne, magram raRac Sinaarsi ver gavige.


� special program degrees





